
NATURGUNEA
Mutiloa plaza z/g.
Telefonoa: 948 15 13 82
medioambiente@aranguren.es

BIODIBERTSITATEA
 » Asiako liztortzarraren kontrola.
 » Saguzarrak Mugartea 
parkean.
 » Aranguren Ibarreko 
tximeleten liburua: 
bigarren edizioa.
 » Faunari buruzko azterlanak 
Aranguren Ibarrean.

HONDAKINEN 
PREBENTZIOA

 » Berriro ere eskuragai 
iraunkortasunerako kitak.

 » Hondakinak gaika  
biltzea: zakarrontziak  
ikastetxean.

INGURUMENAREN 
ASTEA IBARREAN

 » Apirilaren 16a eta 
22a artean.

Zenbait izen baditu ere (Asiako liztorra, liztor beltza…), izen 
zuzena Asiako liztortzarra da, Vespa velutina ssp. nigrithorax.
Jatorriz Asiakoa da, eta Europan lehen aldiz Frantzian detektatu zen, 2004an, 
ziur asko baratzeko produktuen bidez iritsita.
Espainian bada beste liztortzar bat, Vespa crabro, pitin bat handiagoa 
dena eta kontserbatu egin behar dena.
Asiako liztortzarra belarjalea da, baina beldarrak elikatzeko intsektuak 
erabiltzen ditu, batez ere, erleak.
Zelulosazko habiak eraikitzen ditu, handiak eta baloi baten itxurakoak, 
jeneralean, zuhaitzetan edo teilatu hegaletan. Haietatik, zenbait erregina ernaldu 
ateratzen dira, eta negua arrakaletan ezkutatuta igarotzen dute. Koloniako 
gainerako kideak hil egiten dira. Udaberrian, erregina bakoitzak habia biribil bat 
eraikitzen du, 10 cm inguruko diametroa duena, eta kolonia bat sortzen du, 
zelulosazko habia berri batera igarotzen dena. Hartara, zikloa errepikatzen da.
Ez da arriskutsua gizakion osasunerako, himenopteroen ziztadei, erle eta 
liztorrenei, alergia ez izanez gero behinik behin. 
Kanpotik iritsitako animalia denez eta erlezaintzan arazoak eragiten 
dituenez, hedatzea kontrolatu behar dugu.

ZER EGIN BEHAR DUZU HABIA BAT IKUSTEN BADUZU? Jar zaitez harremanetan 
Naturgunearekin edo udaltzainekin, eta, ahal baduzu, egin ezazu argazki 
geolokalizatu bat sakelako telefonoarekin.

Asiako liztortzarraren 
kontrola

NATURGUNEA ARANGUREN ORAIN FACEBOOKEN ERE BADAGO. JARRAIGUZU

Hegazti harrapariek, 
intsektujaleek eta saguzarrek 
eginkizun garrantzitsua dute 
gure ekosisteman, izurriteak 
kontrolpean edukitzen 
eta izurrite horiek gure lur 
landuetan, baratzeetan eta 
lorategietan eragiten dituzten 
kalteak nabarmen murrizten 
laguntzen baitute.

Aterpeak proiektuaren bidez:

1. Habia-kutxak eta babeslekuak jartzen dira. Animalia horiek beren habitat naturalak berriro kolonizatzea 
lortu nahi da, zenbaitetan, hiri eremuak hedatu direlako eta enbor zaharrak kendu direlako desagertu baitira. Era 
berean, gure lurraldeko espezie desberdinen arteko oreka ekologikoa lehengoratu nahi da.

2. Zientzia arloko azterlanak egiten dira, habia-kutxen jarraipenetik lortutako datuak baliatuta.

3. Ingurumen heziketako jarduerak egiten dira, biodibertsitateak beren ingurunean duen garrantziaren eta 
hura kontserbatzean aktiboki parte hartzeko premiaren berri emateko herritar orori.

Berriro ere eskuragai  
iraunkortasunerako kitak

Aurten berriro ere,  nahi duten familien eskura iraunkortasunerako kita jarriko du Naturguneak. 
Kit horrek poltsa, edalontziak, eta plater sakonak eta zapalak ditu, eta proposatzen dugu 
jaietako herri bazkarietan, mendira joatean, askaltegian… erabiltzea, halakoetan sortzen den 
plastikozko hondakinen kantitate izugarria murrizteko. Merkatuan 20 eurotik gorako prezioa 
duen arren, hemen 5 euroan eskuratu ahal izango da. 50 unitate daude eskuragai.

 ✔ Naturguneari eskatu behar zaizkio, posta elektronikoz edo telefonoz.

 ✔ Gainera, liburu sortak zozkatuko ditugu kita erabiltzen ari direla erakusten duen 
argazkia bidaltzen diguten guztien artean. Zozketa irailaren 14an izango da.

Hondakinak gaika biltzea: gaikako 
zakarrontziak San Pedro Ikastetxe Publikoan

BIODIBERTSITATEA

ATERPEAK 2017

Heziketa komunitate osoaren elkarlana eskatzen dugu, ikastetxe publikoko jolastokian ere hondakinak 
gaika bil daitezen, hartara, batetik, edukiontzi marroira botatzeko gai organikoak izango baititugu, eta, 
bestetik, plastikoak eta ontziak, edukiontzi horira botatzen baditugu behar bezala birziklatuko baitira. 

Gainerako hondakinak ikastetxearen sarreraren ondoan dauden edukiontzietara bota daitezke. 

Gogora ekarri nahi dugu komenigarria dela ogitartekoak eramateko berrerabil daitezkeen ontziak 
edo zapiak erabiltzea, tuperrak eta abar, aluminiozko papera edo film paper gardena erabili ordez, 
hondakinak sortzea saihesteko.

IKASTETXEAN ERE… BEREIZI, ETXEAN BAITZAUDE.

HONDAKINEN PREBENTZIOA

Ibarrean kokatutako habia-kutxak:

10, apo-hontzarentzat (Otus scops).

1, urubi arruntarentzat (Strix aluco).

2, belatz gorriarentzat (Falco tinnunculus).

3, hontz zuriarentzat (Tyto alba).

2, mozolo arruntarentzat (Athene noctua).

10, kaskabeltz handiarentzat (Parus major) eta 
amilotx urdinarentzat (Cyanistes caeruleus).

Amilotx urdina

Azterlanaren emaitzak:
Kalkulatzen da lehen urtean habia-kutxen okupazio tasa %30ekoa izan ohi dela. Gure kutxen okupazioa, aldiz, 
%42,8koa izan da. 

Datu horrek adierazten digu espezie horiek habiak egiteko tokiak behar dituztela, nagusiki hiri eremuetan, 
okupazio handiena haietan izan baita.

Habia-kutxak kokatu izanari onura atera dioten espezie nagusiak apo-hontza, kaskabeltz handia eta amilotx urdina 
izan dira. Gainerako espezieen kasuan, zenbait kutxa berandu kokatu izanak eta dentsitate txikiagoak, beharbada, 
eragina izan du okupazioan. Belatz gorriaren, mozolo arruntaren eta hontz zuriaren kasuan, kutxak hutsik gelditu dira.

Gauzatu diren jarduerak hauek izan dira:
 » Habia-kutxak kokatzea eta haiei jarraipena egitea, Aterpeak proiektuko boluntarioen taldearekin eta San 
Pedro ikastetxe publikoko ikasleekin.

 » Paseo gidatuak egitea hegaztiak ikusteko, herritar ororekin eta San Pedro ikastetxeko ikasleekin.

 » Prestakuntza hartzeko jardunaldiak, hegaztiei eraztunak jartzeko tailerra eta amaitzeko jaia egitea, herritar 
ororentzako jarduerekin.

Proiektu honetan herritarrek aktiboki lagundu dezakete, trukean prestakuntza, esperientzia 
berezi eta bakanak naturan, eta ingurumena kontserbatzean parte hartzearen poza hartuta. 
Boluntario aritu nahi baduzu, jar zaitez harremanetan Naturgunearekin.

SEO/BirdLife erakundeak proposatuta eta 
herritarren bozen bidez, 2018ko Urteko 
Hegaztia izatea aukeratuta dago. Azken 

hamarkadan, %13 inguruko gainbehera izan du 
populazioei dagokienez, eta herrialdeko zenbait 
tokitan %50ekoa izatera iritsi da. 

Gainbehera hori nekazaritzako eremuetara lotuta 
dagoen hegazti faunaren une edo egoera txarraren 
isla da. Beste alderdi batzuen artean, hainbat arazo 
uzten ditu agerian, hala nola habitaten galera, 
nekazaritzako egungo ereduaren eraginak eta 
landa arloan gertatzen ari den jendegabetzea. 

Hontz zuriaren presentzia urria da Aranguren 
Ibarrean. Ibarreko parrokia guztiak berrikusi 
ziren presentzia detektatzeko, eta Taxoaren 
eta Ilundainen baino ez ziren detektatu. 
Ibarreko herritar batzuei esker, Taxoareko etxe 
partikular batean eta pilotalekuan ere aurkitu 
ahal izan genituen.

Hontz zuriaren 
kasu berezia



4 Naturgunea • Apirila-Ekaina 2018

BIODIBERTSITATEA

Saguzarrak mugartea parkean

Saguzarrentzako habia-kutxa bat kokatu da Mugartea parkean, Mutiloan bizi 
diren saguzarren espezieen koloniaren batek bertan bizitzeko aukera izan dezan. 

Animalia horiek kontrol biologiko handia egingo dute inguru horretako intsektuen 
gainean, saguzar bakoitzak 1.000 intsektutik gora jan baititzake gau bakar batean. 
Habia-kutxa hori kokatzen San Pedro ikastetxe publikoko ikasleek ere parte hartu 
zuten, eta, bide batez, hain interesgarriak diren ugaztun horien biologiari buruz 
gauza ugari ikasteko aukera izan zuten.

Era berean, parkearen inguruetan bi kutxa gehiago jarri dira, haiek hartzeko 
boluntario aurkeztu diren herritarren etxeetan.

Anfibioak ornodunen klase bat dira, 
eta beren ezaugarri nabarmenena da 
zakatz-arnasketa izatea fase larbarioan 

eta birika-arnasketa heldu izatera iristen 
direnean. Gainerako ornodunek ez bezala, 
garatzen ari direnean eraldaketa bat izaten 
dute, metamorfosi esaten zaiona. Ia mundu 
osoan aurki daitezke anfibioak, Artikoko 
eta Antartikoko eskualdeetan izan ezik, 
basamortu elkorrenetan eta uharte ozeaniko 
gehienetan. Anfibio edo urlehortarren 
7.492 espezie daude deskribatuta.

Anfibioen gainbehera munduko 
biodibertsitaterako mehatxu handienetako bat da 
egun. Ez dakigu zehatz zergatik ari den gertatzen, 
baina arrazoiak hainbat izan daitezke: habitatak 
suntsitzea, sartutako espezieak, kutsatzaileak eta 
pestizidak, klima aldaketa eta azaleratzen ari diren 
gaixotasunak (birusak, onddoak…).

Aranguren Ibarreko anfibioen gainean 
genituen erreferentziak zaharrak ziren, eta, nagusiki, Atlas herpetológico 
de Navarra (Gosá & Bergerandi, 1994) izenekoaren landa lana egin bitartean 
lortu ziren eta Udalak 2007an agindu zuen beste azterlan batean. Orduan 
erregistratutako anfibioen zortzi espezieen artean hegoaldeko apo pintatua 
(Discoglossus galganoi jeanneae) nabarmendu behar da, Aranguren Ibarrean 
aipatua 1970eko eta 1980ko hamarkadetan. Haren zantzu berririk ez dugu 
lortu azken hamarkadetan. Azterketa eza eta, horrenbestez, espezie horien 
gaineko ezagutza eguneratu eza beren habitaten andeatzeari gehitu 
behar zaio. Izan ere, zereal-nekazaritza intentsibo baten ondorioz jatorrizko 
elementuak ordeztu dira, eta egoera hori nagusi da paisaian.

Urmael eza agerikoa zen, eta, hortaz, anfibioak (eta beste animalia eta landare batzuk) ugaltzeko 
hezeguneak sortzea beharrezkoa zen populazioak bertan berreskuratzea lortzeko. Hori hala izanik, 2016an, 
Aranguren Ibarrak eta Eguesibarrek zenbait mikrohezegune eraiki zituzten Badostainen, Zolinan eta 
Arangurenen, eta haiek aztertzea Aranzadi Zientzia Elkarteari agindu zioten, egindako esku-hartzearen 
norainokoa ezagutzeko xedearekin.

Dauden anfibioen gaineko azterlana
Aranguren Ibarrean eta Eguesibarren

Saguzarrentzako habia-kutxa Mutiloan

Nekazaritza, Arrantza, Elikadura 
eta Ingurumen Ministerioak, 
Zerynthia elkartearekin 
elkarlanean, monografia hau 
eman du argitara: La “graellsia”, 
Actias isabelae (Graells, 1849) 
Historia, genética, ecología, 
distribución y conservación de 
un emblema de nuestra fauna.

BIODIBERTSITATEA

Hauek dira azterlanaren emaitzak:
Jarraipena egiteko lehen kanpaina honetan, egon litezkeen 
anfibioen espezieen %75ekin kontaktatu da.

Aurkitutako espezieak:
Lissotriton helveticus (uhandre palmatua), Pelodytes punctatus 
(apo pikarta), Bufo spinosus (apo arrunta), Epidalea calamita (apo lasterkaria), 
Pelophylax perezi (ur-igel arrunta) eta Alytes  
obstetricans (txantxiku arrunta).

Urmael guztiak kolonizatu dituzte bat izan ezik.
Anfibioen kolonizatze prozesua hezeguneak eraiki eta berehala hasi da, 
ziur asko, mota horretako baliabideak urri direlako inguru horretan. Uste 
izatekoa da bertako populazioen dentsitateak azkar handituko direla, 
gutxienez, zenbait espezieren kasuan, hezegune horiek eraikitzean. 

Azterlanaren ondorioa da urmael berriak eraikitzea arrakastatsua izan dela eta funtsezko hobekuntza 
ekarri duela ugaltzeko habitatean animalia horientzat.

Aholkatzen du urmael gehiago eraikitzea, esparru geografiko handiagoa hartuz. Izan ere, gerta daiteke 
erabakigarria izatea, bertan bizi diren beste espezie batzuen hondar populazioren bat lehengoratu edo 
berreskuratzeko.
Gomendio horiei jarraituta, aurreko urtearen amaieran lau urmael berri eraiki genituen, eta, Eguesibarrekin 
batera, azterlanak aurten ere jarraipena izatea agindu dugu.

“GRAELLSIA”
tximeletaren monografia

Lotura honen bidez behera kargatu ahal da:
https://servicio.mapama.gob.es/tienda_portadas/
Gratuitos/g110242.pdf

Aranguren ibarreko 
tximeletak

IBARREKO ARGITALPENAK

Liburu horren bigarren 
edizioa argitaratu 

da, orraztua eta 
eguneratua. Urtebete 
baino gehiago zeraman 
ahituta. Hain zuzen, 
Aranguren Ibarrean 
dauden eguneko 
tximeleta guztiak 
eta gaueko tximeleta 
esanguratsuenak 
hartzen ditu.

Aurreneko edizioarekiko aldaketa taxonomiko 
ugari gertatu dira, jorratutako espezieen izenari 
eragiten diotenak, gaztelaniazko izen arrunten 
gainean berriki egindako proposamen eguneratua 
erabili da, eta euskarazko izen arruntak, 
lehenbiziko edizioan bezala, Xabier Kintana 
euskaltzainak normalizatu ditu.

Interesa duten pertsonek ale bat eska dezakete, 
dohainik, Naturgunearekin harremanetan jarrita.

APIRILEAN

HURRENGO JARDUERAK Izena emateko, 948 012 012 telefonoan
▶Jarduera guztietarako lekuen kopuruak 
mugatuak dira eta izen-emate ordenaren arabera 
esleitzen dira.

Ezagutu irabiaki berdeek, sasoiko eta 
bertako fruta eta barazki ekologikoekin 
egindakoek, dituzten zaporea eta 
onurak. Apirilaren 10ean, 19:00etan.
LEKUA: Kultur etxea, Mutiloa.
Gazte eta helduentzat.

MATRIKULA: 8 € erroldatuek, 14 € erroldatu gabeek. 
Apirilaren 6a baino lehen eman behar da izena.
EMAILEA: Jesús Arana, aditua elikadura osasungarrian eta 
nekazaritza ekologikoan.

Ogi biribil artisau eta 
ekologikoa egiten eta behin 
eta berriz erabili ahal izango 
duzun ore ama osasuntsu 
eta sendo bat edukitzen 
ikasteko beharrezkoak 
diren pauso guztiak ikasiko 
dituzu. Apirilaren 14an, 
10:30 eta 13:30 artean.

LEKUA: Labianoko kontzeju-etxea..
Helduentzat.
MATRIKULA: Doakoa da. Dena den, apirilaren 6a baino 
lehen izena eman behar da.
EMAILEA: Edorta Salvador, Basque Culinary Centerreko irakaslea. 
Laguntzailea: NNPEK.

Hezeguneen Mundu Eguna ospatzeko, istilean 
bizi diren edo bertara joaten diren hegaztiengana 
hurbiltzeko aukera ematen dugu. Apirilaren 15ean.
11.30ean, hitzaldi-proiekzioa: Istileko hegaztiak. Zolinako 
kontzeju etxean.
12.30ean, bisita gidatua istilera.
MATRIKULA: Doakoa da. Dena den, apirilaren 10a baino 
lehen izena eman behar da.
ARDURADUNA: Haritz Sarasa. 

Goizero ikastetxearen sarreran aparkatuta dauden 
bizikletak eta patinak 25 baino gehiago badira, 
ingurumenarekin lotutako heziketa materialaren 
sorta bat jasoko du ikastetxeak. Eta horrez gain, zure 
bizikleta edo patina hautatua izan daiteke zozketa 
bidez eta opari bat irabazi.  Parte hartu!

Apirilaren 16an, astelehena,  
17:00 eta 18:30 artean.
LEKUA: San Pedro ikastetxe publikoa.
Helduentzat
MATRIKULA: 5 € erroldatuek, 10 € 
erroldatu gabeek. Apirilaren 10a 
baino lehen eman behar da izena.
EMAILEA: David Gibert, sukaldaria 
eta Blog Vivencia Vegana 
izenekoaren egilea.

Haurtzaindegi zerbitzua dago. Eska ezazun izena 
ematean. 5 € familiako.

IRABIAKI BERDE EKOLOGIKOEN 
TAILERRA

OGI ARTISAUA EGITEN IKASTEKO 
TAILERRA

HEGAZTIEI BEHATZEKO SAIOA EZ-
KORIZKO ISTILEAN, ZOLINAN

MUGIKORTASUN IRAUNKORRAREN 
ERRONKA: ESKOLARA  
BIZIKLETAZ EDO PATINEZ

HANBURGESA BEGETAL 
EKOLOGIKOEN TAILERRA

Ingurumena kontserbatzean denok dugun eginkizunaz 
gogoeta egiteko astea, mugikortasun iraunkorrarekin, 
kontsumo arduratsuarekin, biodibertsitatearekin eta 
hondakinak sortzeari aurrea hartzearekin lotutako 
jarduerekin.  PARTE HARTU!!

INGURUMENAREN ASTEA:  
APIRILAREN 16A ETA 22A ARTEAN

HURRENGO JARDUERAK

Xaboi kosmetikoak eta garbiketarakoak 
egiten ikasi ahal izango duzu.
1. saioa: xaboia olio birziklatuarekin eta arropa-garbigailurako  
xaboia.
2. saioa: artisau xaboia gorputzerako. Oinarriak.
3. saioa: gehigarriak erabiltzea xaboia egiteko.
4. saioa: artisau xaboiaren apainketa teknikak.
Apirilaren 17an eta 24an, eta maiatzaren 8an eta 
15ean (astearteak), 18:30 eta 21:00 artean.
LEKUA: Kultur etxea, Mutiloa.
Helduentzat.
MATRIKULA: 30 € erroldatuek, 40 € erroldatu gabeek. 
Apirilaren 10a baino lehen eman behar da izena. 
EMAILEA: Patricia Bañuelos. 

Era osasungarrian jan 
nahi duzu? Ingurumenak 
kezkatzen zaitu? Inguruko 
nekazarien eta abeltzainen 
elikagaiak nahi dituzu? Egin 
bat kontsumo taldearekin.
Bertako elikagai ekologikoak, 
zuzenean ekoizleei erositakoak, 
kontsumitzearen alde egiten duten 
familiek eratzen duten taldea. 
Taldeak nola funtzionatzen duen, 

kideak zein diren eta kontsumitzen diren produktuak zein 
diren jakin nahi izanez gero, joan Aranetxera, gazteriaren 
etxera (Mutiloa), apirilaren 19an, osteguna, 13:30etik 
14:00etara edo 19:00etatik 19:30era.

Lagundu nahi duzu? 
1. Azoka antolatzen duen boluntarioen taldearekin bat eginez. 
2. Jostailuak eta liburuak emanez: apirilaren 18a bitartean, 
asteazkena, ikastetxeko atezaintzaren parean dauden kutxetan 
utzi behar dira.
3. Osagai ekologikoren bat eta/edo bidezko merkataritzakoren 
bat duten azkenburukoen lehiaketan parte hartuz. Gero, azokan 
salduko dira. Azkenburukoak ematea: hilaren 19an eta 20an, 
osteguna eta ostirala, ikastetxeko atartean.
4. Azokan erosiz: hilaren 19an eta 20an, osteguna eta 
ostirala, 16:30 eta 17:30 artean, ikastetxearen sarreran. 
Bildutako guztia La educación en valores proiektura 
bideratuko da. Proiektuaren helburua, hain zuzen, diru arazoak 
dituzten familiei beren seme-alaben heziketarekin lotutako 
materialak eta jarduerak eskuratzen laguntzea da.
ARGIBIDE GEHIAGOTARAKO: www.laeducacionenvalores.com.

Txakurrak eta katuak gertutik 
ezagututa arrisku egoerei aurrea hartu 
ahal izango diegu, beldurrak tratatu eta 
animaliak gaizki tratatu eta 
abandonatzearen kontra sentsibilizatu.
LEKUA:Ibaialde pasealekuko udal lokalak eta 

Animaliak Babesteko Nafarroako Fundazioa, Mutiloa.
2007 eta 2012 artean jaiotako neska-mutikoentzat.
Jarduera doakoa da, baina aurretik izena eman behar da. 
Txakur edo katuentzako janari ontziak eraman daitezke, eta 
Fundazioari emango zaizkio. 

XABOIAK EGITEKO  
IKASTAROA

MUTILOAKO ELIKAGAI EKOLO- 
GIKOEN KONTSUMO TALDEAREN 
ATE IREKIEN JARDUNALDIA

JOSTAILUEN ETA LIBURU IA BER-
RIEN ELKARTASUN AZOKA SAN 
PEDRO IKASTETXE PUBLIKOAN

HAURRENTZAKO TAILERRA: 
MASKOTAK ZAINTZEN IKASTEN

Tximeleten gaian hastapenak egin eta 
Ibarrean bizi diren espezieak ezagutzeko. 
Apirilaren 21ean, 10:00 eta 13:00 artean 
teoria, eta 17:00 eta 18:30 artean irteera 
landara.
LEKUA: Kultur etxea.

Gazte eta helduentzat.
MATRIKULA: doakoa da. Dena den, apirilaren 13a baino 
lehen izena eman behar da.
EMAILEA: Zerynthia elkartea.

ARANGUREN IBARREKO TXIMELE-
TAK IDENTIFIKATZEN IKASTEKO 
IKASTAROA. HASTAPENAK

HURRENGO JARDUERAK

MAIATZEAN

Izena emateko 948 012 012 telefonoa

11:00etan, irteera bizikletaz Mutiloa plazatik Taxoarera.
11:15ean, jolasak, tailerrak, txakurren erakustaldia eta 
erakustaldi zientifikoa, jolasteko, esperimentatzeko, 
sortzeko eta dibertitzeko ingurumenari buruz ikasten.
13:30ean, ogitarteko-jate iraunkorra. Udalak 
mahaiak eta aulkiak utziko dizkie izena ematean 
eskatzen dituztenei.
Doakoa da izen ematea eta apirilaren 16a baino 
lehen egin behar da.
Borondatezko laguntza eskatzen da Ibarreko 
Elikagaien Bankurako eta Animaliak Babesteko 
Nafarroako Fundaziorako: gailetak, zerealak, 
kontserbak edo janari ontziak animalientzat.

Apirilaren 28an, igandea, 11:30 eta 13:00 artean.
Txakurrentzat eta 14 urtetik gorako jabeentzat.
LEKUA: Beloaran txakur eskola, Mutiloa.
IZEN-EMATEA: doakoa da erroldatuentzat. Apirilaren 24a 
baino lehen egin behar da.
EMAILEA: Beloaran txakurren heziketarako eskola.

Ibai baten egoera nola 
ikertzen den ikasteko eta 
hura andeatzearen arrazoiei 
buruz gogoeta egiteko. 
RiuNet aplikazioa erabiliko 

dugu, heziketa tresna interaktiboa. Apirilaren 29an, 
igandea, 11:30 eta 13:00 artean.
BILGUNEA:  Ibaialde pasealekuko txakurrak aske ibiltzeko gunea.
Jarduera adin guztietako herritarrentzat da.
MATRIKULA: Doakoa da. Dena den, apirilaren 24a baino 
lehen izena eman behar da.
EMAILEA: Marta Ruiz,  biologoa, espezialista uraren 
kudeaketa iraunkorrean.

Maiatzaren 5ean: 
anfibioak eta narrastiak.
Maiatzaren 12an: 
mariorratzak eta burruntziak.
10:00 eta 11:30 artean 
kultur etxean, eta 15:00ak 
arte irteera landara.
Gazte eta helduentzat. 
MATRIKULA: Doakoa da. 
Dena den, apirilaren 30a 

baino lehen izena eman behar da.
EMAILEAK: Iñaki Mezkita eta Alberto Gosá, Aranzadi 
Zientzia Elkartekoak.
Hamaiketakoa eramatea komeni da.

Maiatzaren 11n, 21:30etik 
aurrera. 
LEKUA: Ilundaingo baso 
didaktikoa.
Herritar ororentzat.
MATRIKULA: Doakoa da.  
Dena den, maiatzaren 8a 
baino lehen izena  
eman behar da.

Ikerketa eta kontserbazio 
azterlanetan hegaztiei 
eraztun zientifikoak 
jartzeko saioetan 
erabiltzen diren 
metodoak ikusteko 
aukera, eta bai 

Ibarrean bizi diren espezieak ezagutzekoa ere. 
Maiatzaren 13an, 10:00 eta 13:00 artean.
LEKUA: Zolina.
Herritar ororentzat.
MATRIKULA: Doakoa da. Dena den, maiatzaren 4a baino 
lehen izena eman behar da.

INGURUMENAREN JAIA

TXAKURREN TREBETASUNEN  
TAILERRA

HERRITARRENTZAKO ZIENTZIA 
TAILERRA: SADAR IBAIA IKERTZEN

ARANGUREN IBARREKO NARRASTIAK, 
ANFIBIOAK ETA ODONATOAK IDENTI-
FIKATZEN IKASTEKO IKASTAROA

GAUEKO IRTENALDIA GRAELLSIA 
TXIMELETA IKUSTEKO

GURE IBARREKO HEGAZTIAK: 
ERAZTUNAK JARTZEKO SAIOA

Apirilaren 22an, igandea

HURRENGO JARDUERAK

Maiatzaren 18an egiten da, landareek gizakiontzat duten 
garrantzia nabarmentzeko. Jarduera hauek prestatu ditugu:

Beste landare batzuei eragiten dieten 
izurrite eta gaixotasunetarako landareek 
eskaintzen dituzten erremedioak.
Maiatzaren 17an, 19:00etan.
LEKUA: Kultur etxea, Mutiloa. 
MATRIKULA: Doakoa da. Dena den, maiatzaren 10a baino 
lehen izena eman behar da.
EMAILEA: Tania Gómez, nekazaritzako teknikaria, 
nekazaritza ekologikoan esperientzia duena.

Landareen propietateak eta sendatzeko  
erabilerak.
Maiatzaren 18an, 19:00etan. 
LEKUA: Kultur etxea, Mutiloa. 
MATRIKULA:Doakoa da. Dena den, maiatzaren 10a baino 
lehen izena eman behar da.
EMAILEA: Josenea Bio.

Maiatzaren 20an, igandea, 12:00etatik 14:00etara, 
Mutiloa plazan, Mutiloan. 
Joan zaitez egun horretan jada behar ez duzun eta 
ongi dagoen guztia eramatera. Trukean, behar duzuna 
eraman ahal izango duzu etxera: arropa, liburuak, 
etxetresna elektriko txikiak, jostailuak… 
Dirurik gabeko azokarako gauzak badituzu baina egun 
horretan ezin bazara joan, jar zaitez harremanetan 
Naturgunearekin.
Dirurik gabeko azokako boluntarioa izan nahi duzu? Jarri 
harremanetan Milarekin (665862118) edo Naturgunearekin.

LANDAREEKIKO LILURAREN  
NAZIOARTEKO EGUNA

Tailer teoriko praktikoa: landareak 
sendatzen dituzten landareak

Tailerra eta dasta: sendabelar 
ekologikoekin egindako infusioak

DIRURIK GABEKO AZOKA

Aukera berezi eta bakana da 
mikroerreserba ezagutu edo 
berriro bisitatzeko, tximeletak 
ikusteko eta basoan ibiltzeko.
Maiatzaren 27an, 10.30ean, 
Ilundainen.
Gutxi gorabeherako  
iraupena: 2:30 ordu.
Familientzat.
MATRIKULA: Doakoa da. Dena den, 
maiatzaren 22a baino lehen 
izena eman behar da.
EMAILEA: Marta Ruiz, biologoa.

PASEO GIDATUA: GRAELLSIA  
TXIMELETAREN MIKROERRESERBA 
ETA BASO BIZIDUNA

Maiatzaren 19an, larunbata, 11:30 eta 
13:00 artean.
Txakurrentzat eta 14 urtetik gorako 
jabeentzat.
LEKUA: Beloaran txakur eskola, Mutiloa.

IZEN-EMATEA: doakoa da erroldatuentzat. maiatzaren 14a 
baino lehen egin behar da.
EMAILEA: Beloaran txakurren heziketarako eskola..

AGILITY TAILERRA TXAKURRENTZAT

Inguruetako orkidea 
mota ezberdinak 
ezagutuko dituzu.
Maiatzak 13, igandea, 
17:00etan.
BILGUNEA: Zolinako 
merenderoa
NORENTZAT: Guztientzat. 
MATRIKULA: doakoa 
maiatzaren 8ra arte  
izena emanda. 
LAGUNDUKO GAITU:  
Ricardo Ibáñezek,  
biologia zientzietan 
doktorea.

TAXOAREKO MENDIZERRAKO  
ORKIDEAK IKUSTEKO IBILALDI 
GIDATUA

EKAINEAN

GAUEKO IRTENALDIA GRAELLSIA 
TXIMELETA IKUSTEKO

Ibarreko toki desberdinetan 
anfibioentzat eraiki ditugun 
urmaelak bisitatu eta haietan 
bizi diren anfibioen eta 
mariorratzen espezieak ikusiko 

ditugu. Ekainaren 2an, 11:00 eta 13:00 artean.
ELKARGUNEA: Sarrigurengo kiroldegiaren sarrera.
Herritar ororentzat (5 urtetik aurrerako haurrak).
MATRIKULA: Doakoa da. Dena den, maiatzaren 29a baino 
lehen izena eman behar da.
Alberto Gosá eta Iñaki Mezquita Aranzadi Zientzia Elkarteko 
kideek lagunduko digute. Oinetako erosoak eta hamaiketakoa 
eramatea komeni da.

Ekainaren 1ean, 
21:30etik aurrera.
LEKUA: Ilundaingo baso 
didaktikoa.
Herritar ororentzat.
MATRIKULA: Doakoa  
da. Dena den, 
maiatzaren 29a  
baino lehen  
izena eman  
behar da.

IRTENALDIA ANFIBIOAK ETA  
ODONATOAK IKUSTEKO

ENERGIA BERDEA LOGOTIPOAREN DISEINURAKO LEHIAKETA

2018ko Aranguren Ibarreko Ingurumen 
argazkigintza lehiaketa eta Ingurumen 
argazkigintzako lehiaketa haur eta gazteentzat 
(2001 eta 2011 artean jaiotakoentzat).

Aurten, Aranguren Ibarreko hiri ingurunean natura 
hobekien islatzen duten irudiak sarituko dira. Argazkiak 
aurkezteko epea irailaren 3a eta urriaren 17a artekoa 
izango da. Eskatu oinarriak udaletxean edo behera 
kargatu www.aranguren.es webgunetik.

Udalak ibilgailu elektrikoen erabileraren sustapenerako 
duen konpromisoa irudikatu beharko du logotipoak.

Aurkezteko epea apirilaren 28a bitartekoa da. Behera  
kargatu oinarriak www.aranguren.es webgunetik.

Ekitaldia: kirol detekzioko 
txakur lehiaketa

LEHIAKETAK

Ekainaren 9an, 
larunbata, 
16:00etan.
Lekua: Beloaran 
txakur eskola, 
Mutiloa.
Sarrera doakoa da.

BADAKIZU…

Gaileta industrialak ultraprozesatuen 
familiakoak direla eta, beraz, azukre gehituen 
proportzio handiak, gehigarriak, gatzak eta 

kalitate txarreko koipeak dituzten elikagaiak direla, 
hala nola olio hidrogenatuak eta palma koipea? Ez 
genituzke eskuarki jan beharko gosaltzeko; bai, 
ordea, elikagai osasungarriak, adibidez, fruta, 
zereal integral prozesatu gabeak, kalitate oneko ogi 
integrala, azukreztatu gabeko jogurtak, oliba olioa, 
barazkiak… 


